
Заеднички проект на Европската унија и Советот на Европа 
„Регионална поддршка за инклузивно образование“
Повик за изразување на интерес
Заедничкиот проект за регионална поддршка на инклузивното образование во југоисточна Европа (Албанија, Босна и Херцеговина, Хрватска, Црна Гора, Србија, „поранешната Југословенска Република Македонија“ и Косово
) започна во јануари 2013 година и ќе трае 35 месеци. Општата цел на проектот е да се унапреди општествената вклученост и кохезија во регионот преку промовирање на инклузивно воспитание и образование.
За да се постигне оваа цел проектот има за цел да го промовира концептот на инклузивно образование како реформаторско начело кое ја почитува и негува различноста кај сите ученици, со посебен акцент на оние кои се соочени со поголем ризик од маргинализација и исклучување. 

Проектот ќе го зголеми разбирањето на користа од инклузивното образование преку поддршка и ангажман на 49 пилот училишта (по 7 по корисник: 3 основни училишта, 2 гимназии и 2 средни стручни училишта).  Избраните пилот училишта ќе добија техничка и финансиска поддршка за време на траењето на проектот, а ќе се формира и регионална мрежа на инклузивни „пилот училишта“ (Inclusive SchoolNet) за заедничко учење и споделување на искуства поддржана од релевантна веб платформа. На избраните пилот училишта исто така ќе им се обезбедат и мали грантови во просечен износ од 9.500 евра за спроведување на начелата на инклузивното образование.
Министерствата за образование на корисниците се главните партнери во спроведувањето на проектот и тие во целост ја поддржуваат работата со пилот училиштата. За да се постигне отворен и транспарентен процес на селекција, проектот им нуди шанса на сите заинтересирани училишта кои ги исполнуваат критериумите да се пријават. За да учат едни од други ќе бидат избрани мешавина од училишта со различни нивоа на политики на инклузивно образование .
За кратката листа на селектирани училишта кандидати, Советот на Европа може да организира интервјуа со директорите на училиштата кои изразиле интерес да учествуваат, додека за конечниот избор ќе одлучи Комитетот за проценка составен од претставници од министерствата за образование, Европската комисија и Советот на Европа.
Училиштата ќе бидат селектирани од Комитетот за проценка врз основа на следниве критериуми:
Критериум 1: Постоење на политики и пракси на инклузивно образование
Училиштата треба да покажат постоење на различни форми на различност во својата средина (економски, социјални, културни, религиозни, јазични разлики, урбани-рурални, специфични лични карактеристики, на пример ученици со хендикеп или тешкотии во учењето, итн.), и да демонстрираат способност да ја прифатат различноста преку постоење на политики и пракси на инклузивно образование.
Критериум 2: Решеност и подготвеност за усвојување на инклузивна средина за учење 

Заинтересираните училишта (управата, персоналот и родителите) треба да демонстрираат  дека тие се мотивирани да ги сменат условите на учење за да одговорат на потребите на ученикот; и дека се решени да започнат со усвојување на стратегиски планови и политики за вклучување на наставни стратегии за поразновиден опсег на деца и нивните семејства. Училиштата исто така да покажат подготвеност за партнерства со други училишта, било во рамките на својата земја или преку границите во рамките на контекстот на грант шемата. 

Критериум 3: Промоција на пристапот на кооперативна и интерактивна настава
Училиштата што ќе земат учество треба да демонстрираат дека се подготвени да промовираат кооперативна и интерактивна настава и учење.
Кооперативното учење ја промовира идејата дека на младите луѓе најдобро им се помага во учењето кога имаат можност да учат со други и едни од други, и кога ќе им се покаже како да го прават тоа на делотворен начин. 

Интерактивната настава е двонасочен процес при што наставникот го прилагодува својот пристап според потребите на учениците. Интерактивниот наставник е сосема свесен за учениците и нивните различни стилови на учење. 

Критериум 4: Капацитет за учество во пилот проект 

Училиштата треба да покажат дека тие имаат капацитет да допринесат кон проектот (капацитет да управуваат со мали грантови, адекватни простории, поддршка од родителите), и персонал на училиштето којшто е подготвен да земе учество во развојот на капацитетот. 

Критериум 5: Заложба на училишниот персонал за обезбедување на инклузивен пристап за сите ученици
Вклучувањето се однесува на сите ученици, персонал и родители. Тоа значи преземање на активности за отстранување на пречките за учество и учење. Вклучувањето исто така вклучува и елиминирање на дискриминацијата и промовирање на еднаквост. Училиштата кои ќе земат учество мора да се посветени на креирање на средина во која постои заемна почит и еднаквост на можностите за целиот персонал и ученици. 

Заинтересираните училишта треба да ги достават пополнетите пријави за изразување на интерес до zorica.lesic@coe.int и една копија до biljana.sajkovska@mon.gov.com најдоцна до 15 јуни 2013 година.

� „Ова именување не прејудицира ништо во однос на ставовите за статусот и е во согласност со Резолуцијата 1244 на Советот за безбедност на ООН и мислењето на Меѓународниот суд на правдата за Декларацијата за независност на Косово“








